
IMIYALELO NENGCACISO   
 
1. Eli phepha lemibuzo linamaCANDELO AMANE angala:   
 
 ICANDELO A: 

ICANDELO B: 
ICANDELO C: 
ICANDELO D: 

Uvavanyo lokuqonda (30) 
Isishwankathelo (10) 
Ulwimi (60) 
Uncwadi (20) 

 

 
2. 
 
3. 
 
4. 
 
5. 
 
6. 
 
 
7. 
 
8. 
 
9. 

Funda YONKE imiyalelo ngononophelo. 
 
Phendula YONKE imibuzo.  
 

Bhala icandelo ngalinye kwiphepha elitsha. 
 
Krwela umgca ekupheleni kwecandelo ngalinye.  
 
Bhala iimpendulo zakho ngokuchanekileyo ngokwendlela yokunombola 
esetyenzisiweyo kwiphepha lemibuzo.  
 
Shiya umgca emva kwempendulo nganye.  
 
Bhala ngokucocekileyo nangokucacileyo.  
 
Qwalasela upelo nolwakhiwo lwezivakalisi.  

ICANDELO A:  UVAVANYO LOKUQONDA 
 
UMBUZO 1 

  

 
ISICATSHULWA   
 
Funda esi sicatshulwa sihamba nomfanekiso waso ngononophelo uze uphendule 
imibuzo elandelayo. 

  

 
 
 
 
 
1 
 
 
 
 
 
 
 
 
 
2 

UMNCEDI WABANTU 
ABAHAMBA 

NGENQWELOMOYA! 
 
Ingaba uneminyaka ephakathi  
kwama-21 nama-35, unobubele  
yaye unenjongo yokuya  
kwiindawo ngeendawo  
phesheya kolwandle?  
Mhlawumbi owona msebenzi  
ukufaneleyo ngowokuba  
ngumncedi wabantu abahamba  
ngenqwelomoya!  
 
UThembi ungumncedi 
wabahambi ngenqwelomoya 
kwenye yeenkampani ezinkulu 
zeenqwelomoya eMzantsi  

  

 
 
 
 
 
 
 
 
3 
 
 
 
 
4 

Afrika. "Ndiwuthanda kakhulu lo msebenzi.  Ndiyakuthanda ukubhabhela 
phesheya kolwandle nokudibana nabantu abaninzi abavela kumazwe 
ngamazwe.  Phofu ke unzima lo msebenzi kuba sisebenza iiyure ezinde, 
yaye amaxesha amaninzi sisoloko singekho emakhaya. Ngamanye 
amaxesha abahambi bakrwada kakhulu.'' 
 
Uyintoni umsebenzi womncedi wabahambi ngenqwelomoya? 
 
"Umsebenzi wethu kukuqinisekisa ukuba abahambi bakhuselekile kwaye 
balonwabele uhambo. Oku kuthetha ukuba kufuneka sibonwabise 
abahambi, sibaphe (sibanike) ukutya neziselo, yaye sibanike uncedo 
lokuqala xa umhambi eziva egula." 
 
Abancedi babahambi bafumana izifundo ezithabatha iiveki ezilithoba. 
Bafundiswa zonke izinto ngalo msebenzi njengokuphatha abahambi 
neendlela zokubanceda kwimeko embi xa kukho ingozi.  Emva kokugqiba 
ezi zifundo umfundi ufundiswa ngokuhamba ngenqwelomoya iinyanga 
ezintathu.  Ngelo xesha, abancedi babahambi abasafundiswayo babhatalwa 
imali.  Bakugqiba olo qeqesho banikwa "amaphiko" abo okanye imbasa. 
Bakufumana la ''maphiko'', baqala ukufumana umvuzo omalunga 
nama-R5 000 ngenyanga. 

5 
 
 
 
 
 
 
 
6 

UThembi uthi, ''Ndakufika kwilizwe eliphesheya kolwandle ndisoloko ndihlala 
kulo iintsuku ezimbini phambi kokuba ndigoduke.  Ndithanda ukukhwela 
ibhasi ndityelele zonke iindawo ezinomtsalane kwisixeko endikuso. 
Ngamanye amaxesha uhambo lwenqwelomoya lude kakhulu.  Xa sisuka 
eMzantsi Afrika sisiya phesheya kolwandle eNgilane siba semoyeni iiyure 
ezilishumi elinesibini (elinambini). Ukuba siya eMelika uhambo lwethu 
lungathatha iiyure ezilishumi elinesithandathu!''  
 
''Kunzima kulo msebenzi ukuba utshatile okanye unabantwana kuba usoloko 
ungekho ekhaya. Kubhetele ukuba akutshatanga kwaye ungenabo 
nabantwana.'' Ngethamsanqa uThembi yena akanazingxaki kuba uhlala 
yedwa.'' 
 

[Sikhutshwe kwiBONA kaNovemba 2002 saze sahlelwa]

 

 
Jonga kumhlathi 1.   
 
1.1 Ukuba uneminyaka engamashumi amathathu anesithandathu (una-36) 

ungaba ngumncedi wabahambi ngenqwelomoya?  Xhasa impendulo yakho. 
  

(2) 
 
1.2 Ukuba ufuna lo msebenzi kufuneka ube ngumntu onjani?  (2) 
 
Jonga kumhlathi 2.   
 
1.3 Nika izizathu EZIBINI ezibangela (ezenza) ukuba uThandi awuthande 

umsebenzi wakhe. 
  

(2) 
 
1. 4 Bhala phantsi enye into enzima ethethwa nguThembi ngomsebenzi wakhe.  (1) 
 
Jonga kumhlathi 3.   
 
1.5 Chaza ngokufutshane izinto EZIMBINI ezenziwa ngabancedi babantu 

abahamba ngenqwelomoya. 
  

(2) 
 
Jonga kumhlathi 4.   
 
1.6 Izifundo zabancedi babahambi ngenqwelomoya zithatha iiveki ezingaphi?  (1) 
 
1.7 YINYANISO okanye BUBUXOKI.  Abancedi babahambi abanakho 

ukusebenza kwinqwelomoya phambi kokugqiba izifundo zabo. 
  

(1) 
 
1.8 Aba bancedi babahambi banikwa ntoni bakugqiba uqeqesho lwabo (imfundo 

yabo)? 
  

(1) 
 
1.9 Abancedi babahambi baqala nini ukufumana umvuzo?  (1) 
 
Jonga kumhlathi 5.   
 
1.10 Lininzi ngeeyure ezingaphi ixesha lokuya eMelika ukusuka eMzantsi Afrika xa 

uthelekisa neeyure zokuya eNgilane ukusuka eMzantsi Afrika? 
  

(1) 

1.11 UThembi uchitha iintsuku ezingaphi kumazwe aphesheya phambi kokuba 

agoduke? 
  

(1) 
 
1.12 UThembi usebenzisa esiphi isithuthi xa etyelela iindawo ezinomtsalane 

kwizixeko zaphesheya kolwandle? 
  

(1) 
 
Jonga kumhlathi 6.   
 
1.13 Lo msebenzi ufanele umntu onabantwana ekhaya?  Utsho ngoba?  (2) 
 
1.14 Khetha amagama esiXhosa afanelekileyo ahambelana nale mali: i-R5 000 

kolu luhlu: 
  

 
 
 A 

B 
C 

Amakhulu amahlanu eerandi. 
Amawaka amahlanu eerandi. 
Izigidi ezihlanu zeerandi. 

 
 
(1) 

 
1.15 Wena, ungathanda ukuba ngumncedi wabahambi kwinqwelomoya?  Nika 

isizathu sempendulo yakho. 
  

(1) 
[20] 

UMBUZO 2   
 
Jonga kule khathuni uphendule imibuzo.   

Uluhlu lwamagama:   
 
Umbhobho 
-tyelela 
-iplamba  
-gungxuleka 

Itephu 
-ndwendwela 
Umsebenzi olungisa izixhobo zamanzi 
-galeleka/-phuma/-vula 

  

 
IMIBUZO   
 
2.1 
 
2.2 
 
2.3 

UShoti uziva njani kwibhokisi yokuqala? 
 
Uthetha nabahlobo abangaphi kwibhokisi yokuqala? 
 
Kutheni uChiskop efuna ukumtyelela uMnu.  Dambuza kwibhokisi yesi-2? 

 (1) 
 
(1) 
 
(1) 

 
2.4 YINYANISO okanye BUBUXOKI.  UMnu.  Dambuza ucinga ukuba uShoti 

uyiplamba/ungumsebenzi olungileyo. 
  

(1) 
 
2.5 Kwenzeka ntoni akuvula amanzi abandayo uMnu.  Dambuza?  (1) 
 
2.6 Ukuba uMnu. Dambuza ufuna ukusebenzisa (ukugungxula) ithoyilethi  

kufuneka enze ntoni? 
  

(1) 
 
2.7 Uziva njani uMnu. Dambuza ekugqibeleni?  Xhasa impendulo yakho 

ngokubhekisela kwibhokisi yesi-7.  
  

(2) 
 
2.8 Ukuba ubukule meko kaMnu. Dambuza wena, ubuza kubhatala uShoti? 

Utsho ngoba? 
  

(2) 
[10] 

 
AMANQAKU ECANDELO A:  30 

ICANDELO B:  ISISHWANKATHELO 
 
UMBUZO 3 

  

 
Funda ngeendlela zokupholisa umzimba xa umntu ekhulelwe/eza kuba nosana uze 
ushwankathele ngamagama angama-40 ukuya kuma-50.  Landela le miyalelo xa 
ushwankathela.  

  

 
3.1 Bhala izivakalisi ezisixhenxe okanye umhlathi onezivakalisi ezisixhenxe 

uthethe ngengcebiso yokupholisa umzimba nokuwugcina usempilweni. 
Isivakalisi ngasinye masiquke icebo elinye lokuwupholisa umzimba okanye 
icebo lokuwugcina.  Yenza ezakho izivakalisi ungakopi ngqo. 

  
 
 
(7) 

 
3.2 
 
3.3 
 

Sebenzisa ulwimi olwamkelekileyo. 
 
Shwankathela ngamagama amalunga nama-40 ukuya kuma-50.  Bhala inani 
lamagama owasebenzisileyo.  

 (2) 
 
 
(1) 

 
UKUBA NZIMA/UKUKHULELWA EHLOTYENI 

 
Kunzima ukuba ngumama oza kufumana usana 
ehlotyeni.  Ubushushu buyakukhathaza kakhulu. 
Ungakhathazeki, zininzi iindlela zokuzipholisa ukuze 
ulonwabele ihlobo nosapho lwakho.  
 
Okokuqala nje qinisekisa ukuba usela rhoqo amanzi 
awaneleyo hleze amanzi aphele emzimbeni wakho.  Xa 
usela amanzi kakhulu uchama okanye ubetha amanzi 
lonke ixesha kodwa amanzi abalulekile empilweni 
yakho nosana oluthweleyo.  Amanzi acoca izinto 
ezimdaka ezisemzimbeni wakho.  Sela amanzi imini 
yonke.  Le nto ibhetele kunokuba usele amanzi 
amaninzi ngexesha elinye.  Faka umkhenkce ophuma 
efrijini kwijusi oyiselayo.  Le nto inceda kakhulu 
ukupholisa umzimba ehlotyeni. 
 
Ukulala kuwuphumza kamnandi umzimba.  Xa uhleli ngaphandle endlwini, beka imethi 
okanye ingubo phantsi komthi, ubeke imiqamelo ulale.  Abantu basoloko befuna 
ukunceda abantu abaza kufumana usana.  Ilungile loo nto.  Bayeke bakuncedise! 
Kuba shushu kakhulu xa upheka kwisitovu esishushu ukhulelwe.  Kubhetele ucele 
umntu oza kukuphekela.  
 
Xa kungekho mntu uza kukuphekela ungalinda de litshone ilanga uze upheke ukutya 
okuvuthwa ngokukhawuleza okanye uthenge ukutya ongakufudumeza kwimicrowave. 
 
Abantu basoloko besitya kathathu ngemini kodwa kubhetele utye kathandathu ukutya 
okuncinci xa uza kuba nosana. Kaloku xa usitya kakhulu uyadinwa uze uve ubushushu 
emzimbeni wakho.  Ukutya kakhulu kubangela ukutshisa kwentliziyo koomama abaza 
kuzala iintsana.  

Enye into enceda kakhulu kukuhlamba umzimba ukuze uphole.  Xa usapho lwakho 
lusiya elwandle, ungasali ngasemva.  
 
Hamba nabo kuba kuza kukunceda ukuqubha elwandle uzipholise.  Ungahlali 
elangeni.  Kubhetele ukuhlala phantsi kwesambrela uphumle emthunzini.  
 

[Sikhutshwe kwiBONA kaNovemba 2007 saze sahlelwa]

  

 
AMANQAKU ECANDELO B:  10 

ICANDELO C:  ULWIMI 
 
UMBUZO 4 

  

 
4.1 Dibanisa ezi zivakalisi ngokomzekelo olandelayo. 

 
Umzekelo: Isithethi sifika esikolweni. (Isithethi) sithetha nabafundi. 
Impendulo:  Isithethi sifika esikolweni sithethe nabafundi. 

  

 
 4.1.1 

 
4.1.2 

Amadoda aya ebaleni. (Amadoda) adlala isoka. 
 
Intombi iyasibiza. (Intombi) ifunda intsomi. 

(1) 
 
(1) 

 
4.2 Bhala ezi zivakalisi kwisininzi.   
 
 Umzekelo:    Umama udlala intenetya.  

Impendulo:  Oomama badlala intenetya. 
  

 
 4.2.1 

 
4.2.2 

Ixhego liyaphupha. 
 
Inja iluma abantu. 

(2) 
 
(2) 

 
4.3 Cwangcisa la magama ngokulandelelana njengokuba uza kuwafumana 

kwidikshinari (kwisichazi-magama) yesiXhosa. 
  

 
 Umzekelo:  ubhuti, umama, umvundla, -mema   
 
 Impendulo: (i) 

(ii) 
(iii) 
(iv) 

(u)bhuti 
(u)mama 
-mema 
(um)vundla 

 

 
 Isiphambuka, isiphatho, umphathi, phakathi (4) 
 
4.4 Yenza imibuzo eza kuhamba nezi mpendulo zilandelayo. Sebenzisa 

amagama akrwelewe umgca ngaphantsi kwimibuzo yakho. 
  

 
 Umzekelo:    Abahlobo bam bafike ngo-8. 

Impendulo: Abahlobo bakho bafike nini?  
  

 
 4.4.1 

 
4.4.2 
 
4.4.3 

Utitshala uza kuhamba ngenqwelomoya. 
 
Ndineencwadi ezisixhenxe edesikeni. 
 
Bendifunda kwibanga leshumi elinanye kulo nyaka uphelileyo. 

(1) 
 
(1) 
 
(1) 

4.5 Tshatisa izivakalisi EZIKWIKHOLAM A nezivakalisi EZIKWIKHOLAM B. 

Bhala inombolo kunye nonobumba (A – D) ofanelekileyo. 
Umzekelo:  4.5.5 = B. 

  

 
KHOLAM A KHOLAM B  

4.5.1 
 
4.5.2 
 
4.5.3 
 
4.5.4 

Kutheni ubamba intloko nje? 
 
Le hempe intle kakhulu. 
 
Imile njani ibhola yerabhi? 
 
Ndithanda imoto 
ekhawulezayo. 

A

B

C

D

Imbhoxo. 
 
Ndingayilinganisa? 
 
Iyaqaqamba. 
 
Nam ndikhetha le ibalekayo. 

 

  (4 x 1) (4) 
 
4.6 Jonga kulo mfanekiso uchaze ukuba imozulu injani namhlanje.    

 
  

15 ºC 

  
 
 
 
 
 
 
 
 
 
 
 
(2) 

 
4.7 Jonga kule wotshi uphendule lo mbuzo.  Ngubani ixesha?    
 

 

 pm 
  

 
 
 
 
 
 
 
 
(2) 

4.8 Phinda ubhale ezi zivakalisi kwimo elandulayo.   
 
 Umzekelo:     Isithethi eso sithetha isiXhosa. 

Impendulo:   Isithethi eso asithethi siXhosa. 
  

 
 4.8.1 

 
4.8.2 
 
4.8.3 
 
4.8.4 

Intombi ibicula kakuhle ekhonsathini. 
 
Iinkomo ziza kutya emadlelweni. 
 
Utatomkhulu wandifundela incwadi. 
 
Iqanda liyaphekwa. 

(1) 
 
(1) 
 
(2) 
 
(1) 

 
4.9 Jonga lo mzekelo uze uphendule umbuzo olandelayo. 

 
Umzekelo: ''Siza kuphumelela'', batshilo abadlali bethu. 
Impendulo:   Abadlali bethu bathe baza kuphumelela. 

  

 
 ''Andifuni kuya emdanisweni'', itshilo intombi. 

 
Intombi ithe ... 

 
 
(2) 

 
4.10 Bhala ezi zivakalisi kwixesha elibhalwe kwizibiyeli ecaleni kwesivakalisi 

ngasinye kwezi zilandelayo. 
  

 
 Umzekelo:    Ixhego lafuna ukutya inyama (ixesha ebelidlula). 

Impendulo: Ixhego belifuna ukutya inyama. 
  

 
 4.10.1 

 
4.10.2 
 
4.10.3 
 
4.10.4 

Utata uza kuyibulala inyoka endleleni (ixesha eladlulayo). 
 
Ukhozi alubhabhi ebusuku (ixesha elidlulileyo). 
 
Amantombazana apeyinta iholo esikolweni (ixesha elizayo). 
 
Indoda icinge ntoni? (ixesha langoku). 

(1) 
 
(1) 
 
(1) 
 
(1) 
[32] 

UMBUZO 5   
 
5.1 Jonga kulo mfanekiso uphendule imibuzo (5.1.1 – 5.1.4) ngokubhala 

unobumba (u-A, u-B okanye u-C).  Umzekelo: 5.1.5 = C. 
  

 
 5.1.1 

 
5.1.2 
 
5.1.3 
 
5.1.4 

Lo mntu uphakathi ngobude. 
 
Oyena mntu mfutshane, ngubani? 
 
Lo mntu mde kunabanye. 
 
Izandla zalo mntu azibonakali. 

(1) 
 
(1) 
 
(1) 
 
(1) 

 
  

 
                     A                        B                            C 

 
 
 
 
 
 

 
5.2 Jonga kwezi zazisi ubhale umyalelo ofanelekileyo ngesazisi ngasinye.   
 
 Umzekelo: 

 
 
 
 
 
 
 

 
 

 
 
 
 

Impendulo: Sukubasa umlilo!  

 5.2.1  

 
 
 
 
 
 
 

 
 
 
 
 
 
 
 
 
 
 
(1) 

 
 5.2.2   

 
 
 
 
 
 
 
 
 
 
(1) 

 
5.3 Tshatisa izaci KWIKHOLAM A kunye nezivakalisi KWIKHOLAM B.  Bhala 

inombolo kunye nonobumba kuphela.  Umzekelo: 5.3.4 = A. 
  

 
KHOLAM A KHOLAM B  

5.3.1 
 
5.3.2 
 
5.3.3 

Uchan'uchwethe. 
 
Uvuna okulimileyo. 
 
Unolwimi. 

A

B

C

Yhu! Uyaphosisa, wena. 
 
Yingxaki yakho kaloku. 
 
Uthetha inyaniso. 

 

  (3 x 1) (3) 
 
5.4 Jonga kule mifanekiso ufunde isivakalisi.  Khetha ibhokisi efanelekileyo. 

Bhala inombolo kuphela. 

 Umzekelo:    Inja emnyama isukela impuku. 

Impendulo: 1 
  

 
 5.4.1 

 

5.4.2 

Inja emnyama isukelwa yikati emhlophe. 
 

Inja emnyama isukela ikati emhlophe. 

(1) 
 

(1) 
 
5.5 Jonga kulo mfanekiso uphendule imibuzo.   
 
   

 
 5.5.1 

 

5.5.2 
 

5.5.3 
 
 

5.5.4 

Ibhokisi yeposi iphambi kweyiphi ivenkile? 
 

Kukho abantu abangaphi abahamba ngeenyawo kulo mfanekiso? 
 

Kukho iimoto ezingaphi ekhohlo kweRoxy neBingo Hall kwindawo 
yokumisa imoto? 
 

Ukuba ndifuna ukuthenga ukutya kwamaTshayina ndingaya phi? 

(1) 
 

(1) 
 

 
(1) 
 

(1) 

5.6 Khetha igama elifanelekileyo kula magama akwizibiyeli uvale izikhewu 

kwizivakalisi ezilandelayo.  Bhala igama elifanelekileyo kuphela. 
  

 
 lam;  yena;  wona;  yam;  kwam;  okona;  yona   
 
 Umzekelo:   Inja … yona ithanda inyama. 

Impendulo: yam 
  

 
 5.6.1 

 
5.6.2 
 
5.6.3 
 
5.6.4 

… kutya endikuthandayo yinyama yegusha. 
 
Ihashe … liza kutya ingca namhlanje. 
 
Umakazi uza kufika namhlanje. … uqhuba iteksi emhlophe. 
 
Umphokoqo … andiwutyi. 

(1) 
 
(1) 
 
(1) 
 
(1) 

 
5.7 Bhala izalathandawo ezifanelekileyo kwezi zivakalisi zilandelayo.  Bhala 

igama kuphela. 
  

 
 Umzekelo:    Ndibeke incwadi yam (itafile). 

Impendulo:  etafileni 
  

 
 5.7.1 

 
5.7.2 
 
5.7.3 

Galela obu busi (ibhotile). 
 
Hlalani phantsi (izitulo). 
 
Imifanekiso yakhe ijinga (udonga). 

(1) 
 
(1) 
 
(1) 

 
5.8 Funda ngamaxesha etreyini uphendule imibuzo elandelayo.   
 
 SHOSHOLOZA MEYL  

DURBAN TO SUN CITY VIA LADYSMITH AND JOHANNESBURG 
 
DURBAN 

 
LADYSMITH 

 
JOHANNESBURG

 
SUN CITY 

 

     
07:30 10:30 15:00 17:00 B 
12:20 15:20 20:00 22:00 B 
17:00 ------ ------ 03:00 NS B 

KEY: NS = NON-SMOKING TRAIN/B = BUFFET CAR 
 
DURBAN TO SUN CITY: SINGLE     =   R300 
 
DURBAN TO SUN CITY: RETURN   =   R450   

  

 
 5.8.1 

 
5.8.2 
 
5.8.3 
 

Itreyini yokuqala esuka eDurban isiya eSun City ihamba nini? 
 
Itreyini yokugqibela esuka eDurban isiya eSun City ifika nini? 
 
Liyimalini itikiti lokuya nokubuya xa usuka eDurban usiya eSun 
City? 

(1) 
 
(1) 
 
 
(1) 

 5.8.4 

 
5.8.5 
 
5.8.6 

Umntu unakho ukuthenga ukutya kuzo zonke iitreyini? 
 
Umntu angakwazi ukutshaya kwitreyini enduluka ngo-12:20? 
 
Kuthatha iiyure ezingaphi ukusuka eDurban ukuya eLadysmith? 

(1) 
 
(1) 
 
(1) 
[28] 

ICANDELO D:  UNCWADI 
 
Imiyalelo: 

  

 
• Khetha incwadi ENYE kuphela uphendule imibuzo yale ncwadi uyikhethileyo. 
• Ukuba ukhetha UNgodongwana uze uphendule UMBUZO 6.1 kunye 

noMBUZO 6.2. 
• Ukuba ukhetha Iholide ebiweyo uze uphendule UMBUZO 7.1 kunye 

noMBUZO 7.2. 

  

 
UMBUZO 6:  UNGODONGWANA – PM Ntloko   
 
6.1 Funda ezi zivakalisi zivela kwincwadi ''uNgodongwana'' uze uxele ukuba 

amazwi akwezi zivakalisi athethwa ngubani.  Khetha igama elifanelekileyo 
kula magama asebhokisini. 

  

 
 nguTana;  nguSesiwe;  nguJobe;  nguNgodongwana;  nguMawewe; 

uMaMbamba;  uNozenza;  uMhlabeli;  uNodunge;  iNdlavini;  uDingiwe; 
uBhungane;  uMnu. Cowan;  abelusi;  uMbangambi; uDingiswayo 

  

 
 6.1.1 

 
 
6.1.2 
 
6.1.3 

''Hayi yim' apho, mkhuluwa, kutheni ngathi umsila wembulu uza 
kuphutshuluka nje?'' 
 
''Wo! Mama! USesiwe ubegaxele kakuhle, thina salambatha tu.'' 
 
''Kaloku Nkosi, isicaka simelwe kukuyihambela inkosi yaso.'' 

 
(1) 
 
(1) 
 
(1) 

 
 6.1.4 

 
6.1.5 
 
6.1.6 

''Ewe, Nkosi, ndimbonile.  Bendisazama into yokunqand' unxano.'' 
 
''Bathi badikiwe yinkosi endala, bagqugula ukuba bandishenxise.'' 
 
''Siyavumelana.  Masiphathe izikhali eziya kusinceda kulo mcimbi 
…'' 

(1) 
 
(1) 
 
 
(1) 

 
 6.1.7 

 
 
6.1.8 

''Ndifuna umsebenzi, Nkosi yam. Nokuba ngowaluphi na uhlobo 
ndiya kuwamkela.'' 
 
''Ukususela namhlanje uya kuba ngumphathi wesixekwana kulo 
mmandla wam.'' 

 
(1) 
 
 
(1) 

 
 6.1.9 

 
 
6.1.10 

''Khangela ethangeni apho umkhonto wahlaba khona mhla 
sahlaselwa phaya phezu koMfolozi emdudweni.'' 
 
''Awu nindigqibile! Eeee!!'' 

 
(1) 
 
(1) 

 
KUNYE 

6.2 Funda esi sicatshulwa uze uphendule imibuzo elandelayo.   
 
 UMBANGAMBI: 

 
 
 
 
 
 
 
 
IBANDLA: 
 
UDINGISWAYO: 
 
 
 
 
 
 
 
 
 
 
IBANDLA: 

Sizwe sabaThethwa, sihlangene apha namhlanje ngovuyo, 
sisamkela uDingiswayo obesakuba nguNgodongwana. 
Ubuyile.  Akazange afe njengokuba thina sasicinga njalo nje. 
Nilivile idumasi lokuza kwendoda ekhwele entabeni 
enemilenze emine, ephethe nentonga enokwenza umbane, 
ududumise lonke ilizwe, ubulale umntu nesilo.  Ngoku ufika 
enolwazi olungummangaliso.  Siyavuya xa siza kuba 
nenkosi elolu hlobo.  Ndiyema apho. 
 
Siyamamkela. 
 
Sizwe sabaThethwa, ndibulela ukudanduluka kwenu 
ndakuba ndibuyel' ekhaya emva kokubhaca.  Ndasinda 
mhlamnene.  Nali inxeba lomkhonto elibubungqina bokuba 
ndinguye uNgodongwana.  Elisetyenziswayo ngoku igama 
nguDingiswayo.  Ndiza nolwazi endilufumene kumntu 
omhlophe, onwele ziyephuyephu ngokobulembu, ngapha 
emaHlubini.  Ndinqwenela umanyano, uxolo nemvisiswano 
kwisizwe sam. Imikhosi iza kuqeqeshwa ngokwemigaqo 
yasemlungwini ukuze iloyise utshaba oluhlaselayo.  Uxolo 
malube nani nonke. 
 
Bayethe!  Bayethe!  Mhlekazi! 

 

 
 6.2.1 

 
6.2.2 
 
6.2.3 
 
6.2.4 

UMbangambi uyintoni kuDingiswayo? 
 
UDingiswayo ufike ekhwele ntoni kwisizwe sabaThethwa? 
 
Kutheni uMbangambi ebize ibandla ngale mini? 
 
Ngubani lo ''unolwazi olungummangaliso''? (Umgca 7) 

(1) 
 
(1) 
 
(2) 
 
(1) 

 
 6.2.5 

 
6.2.6 
 
6.2.7 

Ngubani lo mntu mhlophe uDingiswayo alufumene kuye ulwazi? 
 
UDingiswayo wadibana phi nalo mntu umbhale KUMBUZO 6.2.5? 
 
UDingiswayo usinqwenelela ntoni isizwe sakhe? 

(1) 
 
(1) 
 
(3) 
[20] 

 
OKANYE 

UMBUZO 7:  IHOLIDE EBIWEYO – J William noT Ntshinga   
 
7.1 Funda ezi zivakalisi zivela kwincwadi ''Iholide ebiweyo'' uze uxele ukuba la 

mazwi akwezi zivakalisi athethwa ngubani.  Khetha igama elifanelekileyo kula 
magama asebhokisini. 

  

 
 nguElizabeth;  nguGrace;  nguMichael;  nguAndrew; 

nguBuso-bukrwentshiweyo;  ngumququzeleli weteksi;  lixhego; 
lipolisa;  nguRobert/nguRichard;  yingqonyela yamapolisa 

  

 
 7.1.1 

 
 
7.1.2 
 
7.1.3 

''Kufuneka ukhawulezise ke. Kukho into endifuna ukukuxelela 
yona.'' 
 
''Ndiyathemba ukuba asiyi edamini kwakhona.'' 
 
''Mna, ndifuna ukulala esofeni kwigumbi lokuhlala!'' 

 
(1) 
 
(1) 
 
(1) 

 
 7.1.4 

 
7.1.5 

''Abantwana! Baphi abantwana?'' 
 
''Baza kucela nosasazo nezitishi zeeradiyo zeengingqi ukuba 
zisasaze ukuba imoto yakho nabantwana ilahlekile.'' 

(1) 
 
 
(1) 

 
 7.1.6 

 
 
7.1.7 
 
7.1.8 

''Andazi ukuba bayidumise njani imoto, tata.  Ndivuke sel'ihamba 
imoto.'' 
 
Owu! Asilokhadi lam.  Ndinekhadi lomnye umntu!'' 
 
''Hayi, leya iya kwisixeko esingaphaya kwenduli.  Kufuneka 
ubambe ikhombi emhlophe xa usiya edolophini.'' 

 
(1) 
 
(1) 
 
 
(1) 

 
 7.1.9 

 
 
7.1.10 

''Ewe, kusondela iKrismesi … Kwaye ndiqinisekile baninzi ootsotsi 
ngeli xesha lonyaka.'' 
 
''Inokuba zizo zonke ezi moto sizikhangelayo ezi.  Nangona 
zimbala wumbi ngoku.'' 

 
(1) 
 
 
(1) 

 
KUNYE 

 
7.2 Funda esi sicatshulwa uze uphendule imibuzo.   
 
 Bangena esangweni. Kwakukho amanye amadoda amathathu, onke 

esebenza ezimotweni. Enye indoda yayingaphakathi endlwini, indoda 
enamagxa abanzi. 
 
Yajonga ngaphesheya. ''Mseni egaraji,'' yayalela uBuso-bukrwentshiweyo. 
Bedlula kwimoto kaRobert.  Wayeqinisekile ngoku ukuba ngenene yimoto 
yakhe.  Yayinelinye ibala kodwa izitulo yayisezeziya zayo! 

 Kwakumnyama egaraji.  Kwakungekho zifestile ilucango lwentsimbi kuphela. 

UBuso-bukrwentshiweyo wakhanyisa.  Iintsimbi zemoto zazithe saa 
emgangathweni.  Laa ndoda inkulu yabalandela ukuya egaraji.  Zange 
ithethe.  Ngokuzolileyo yakhupha umpu epokothweni.  URobert wabandelwa 
ngumzimba.  Wayesazi kakuhle okuza kwenzeka.  Aba tsotsi babengenakuze 
bamvulele aphuncuke.  Babesazi ukuba uya kuxelela amapolisa ngale yadi 
izele iimoto ezibiweyo.  
 
Le ndoda yawuphakamisa umpu.  URobert wacinga ngosapho lwakhe. 
Bangaphila ngaphandle kwakhe? 

  

 
 7.2.1 

 
7.2.2 
 
7.2.3 

Ngubani obengeniswa esangweni? 
 
Lo mntu ebefuna ntoni kule ndawo? 
 
Bekukho amanye amadoda amathathu eyadini.  Wona ebesenza 
ntoni? 

(1) 
 
(1) 
 
 
(2) 

 
 7.2.4 

 
7.2.5 
 
 
 
7.2.6 

Chaza isizathu sokuba kube mnyama egaraji. 
 
Khupha kwesi sicatshulwa isifanekisozwi esibonisa ukuba 
kwakukho izinto ezininzi emgangathweni wegaraji. Bhala 
isifanekisozwi kuphela. 
 
Kutheni ootsotsi befuna ukubulala uRobert? 

(1) 
 
 
 
(1) 
 
(2) 

 
 7.2.7 

 
 
7.2.8 

Khupha amagama AMABINI kwesi sicatshulwa abonisa ukuba 
uRobert wayesoyika kakhulu. 
 
YINYANISO okanye BUBUXOKI. UBuso-bukrwentshiweyo 
wakhupha umpu epokothweni. 

 
(1) 
 
 
(1) 
[20] 

 
AMANQAKU ECANDELO D:

AMANQAKU EWONKE:
 20 

120 
 
 
 
 
 


